
ULTZAMA

Haurrak ari dira
caldutakoa berreskuratzen

XX. mende hasieran ultzamarrak elebakarrak ziren.
2001. urtean erdiek zekiten euskara, helduenek eta gazteenek. Azkar galdu da euskara
Nafarroako udalerri honetan. Mantsoago, baina ari dira berreskuratzen.

NAFARROAKO ipar-mendebaldean
dago Ultzama udalerria, Irufietik 25
kilometrora. Hamalau herrigunek
osatzen dute: Ilarregi, Suarbe, Eltza-
buru, Auza, Larraintzar, Lizaso,
Gorrontz-Olano, Iraizotz, Alkotz,
Arraitz-Orkin, Zenotz, Eltso, Geren-
diain eta Uttitzola. Bailarako herribu-
rua Larraintzar da; haraneko erdigu-
nean dago eta bertan daude zerbitzu
gehienak: udaletxea, ikastetxe publi-
koa, osasun etxea, kiroldegia eta abar.
Ultzaman 1.600 lagun inguru bizi
dira gaur egun. Herriak oso txikiak
dira, harrizko etxe sendoz osatuak,
biztanle gutxikoak, eta bailara osoan
sakabanaturik daude.

Ultzama Nafarroako zonalde eus-
kaldunean dago, euskara ofiziala den
eremuan. Buskara da bailarako jato-
rrizko hizkuntza, eta XX. mendera
arte ingurua euskaldun elebakarra
izan zen. Miquel Gros i Lladés sozio-
linguista katalanak 2007an Recupera-
cion del enskera en Navarra liburua argi-
taratu zuen, BEuskaltzaindiaren
eskutik. 1986tik Nafarroan euskarak
izan duen bilakaera, gaur egun duen
egoera eta aurreikus daitekeen etorki-
zuna aztertu zituen. Egileak 1950etik
aurrera Ultzamak bizi izandako
ordezkatze prozesu bizkorra nabar-
mentzen du. Hizkuntza ordezkapena
nola gertatzen den egiaztatzeko adi-
bide garbitzat jotzen du Ultzamako
kasua. Grosen ustez, bailarako egun-
go haurren euskalduntzeak ez du
oraindik galera hori ordezkatzerik
lortu. Era berean, belaunaldi batekin
egoerati buelta emateko aukera egon

Euskararen galtze prozesua gelditzea lortu dute bailaran. Orain belaunaldi

berriek dute giltza, euskara eskolan ikasi dutenek, baldin eta gizarte eremu
orotara zabaltzen badute hizkuntza. Argazkian Ultzama bailarako Larraintzar

ikastetxe bakarreko ikasleak.

badagoela ere gaineratzen du, baina
erabilera azpimarratzen du euskarak
irauteko bide bakar gisa. Nafarroako
Iparraldeko Euskara Mankomunita-
tearen barnean dago Ultzama aldeko
Euskara Zerbitzua; eta Ultzama
aldean, hain zuzen ere, Ultzama,
Imotz, Basaburua, Odieta, Atez,
Lantz eta Anue sartzen dira. Bertako
teknikariak egoera orokor honen
argazki bertsua atera digu.

2001ean Ultzama bailarako eus-
kaldunen kopurua %49koa zen. Eus-
karak atzera egin izana bizimodua
aldatzearen eta modernizazioaren

ondorioa da, besteak beste. Nekazari-
tzan eta abeltzaintzan oinarrituriko
gizartea izateari utzi, eta hiriburura jo
zuen nagusiki Ultzamako jendeak,
industriaren eta zetbitzuen sektoree-
tan lan egitera. Hiriburuaren gertuta-
suna eragile garrantzitsua izan da
nolabait hizkuntzaren ordezkatze
prozesuan. Gaztelaniak erraz lortu
zuen berez euskararenak ziren erabi-
lera eremuetan sartzea: familian, lagu-
nartean, herrian... Euskarak, bertiz,
ez du bide erraza izan gaztelaniare-
nak diren eremuetan aurrera egiteko:
administrazioan, kulturan eta abar.

Hiriburuaren gertutasuna
eragile garrantzitsua izan
da hizkuntzaren
ordezkatze prozesuan

Herritik herrira alde handia

Ibarreko herrien artean alde handiak
daude euskararen kontserbazioari
dagokionez. Esaterako, Basaburutik
gertu dauden hertietan ia biztanle
gehienak dira euskaldunak: Alkotzen,
Auzan, Eltzaburun... Beste herri
batzuetan, aldiz, euskarak nabarmen
egin du atzera 36ko gerraz geroztik:
Larraintzarren, Lizason, Arraitzen. ..
Herri batetik bestera kilometro gutxi
dago, eta soziologikoki berdintsuak
dira, baina kanpo faktoreek eragin
ezberdina izan dute herrixka bakoi-
tzean. Esaterako, toki batzuetan era-
gin zuzena izan zuten apaizek, irakas-
leek eta gizartean garrantzi handia
zuten pertsonek. Hotietako askok ez
zekiten euskaraz, kanpotarrak zirela-
ko. Beste batzuk, euskaldunak izana-
gatik ere, euskararen kontra aritu
ziren arrazoi ideologikoengatik. Hala,
herri bakoitza gune

Ultzama

Ultzama aldeko euskararen alde
lan egiten ari den eragile garran-
tzitsuena Ametza Kultur Elkartea
da. Euskarazko tokiko hedabideei
babesa emateko sortu zen, 1996.
urtean. Esan-Erran irratia eta
Pulunpe aldizkaria dira bailarako
euskarazko hedabide bakarrak.
Ametza elkarteak kultur jarduerak
eta euskara sustatzeko ekimenak
ere egiten ditu. Elkartearen jar-
duerak bost multzotan biltzen
dira, eta honako hauek dira: haur
eta gazteei zuzendutakoak, heda-
bideak, kultur arlokoak, entitateak
euskalduntzeko egitasmoak eta
mintza-praktikakoak.

Esan-erran irratia eta Pulunpe
aldizkaria egoera larrian daude,
Nafarroako Gobernuaren diru-
laguntzak murriztu direlako. Gai-
nera, Ultzamako Udalak ez dio
diru-laguntzarik ematen Esan-
Erran irratiari, euskara hutsez
emititzen denez, erdaldunak baz-
tertzen dituela argudiatuta. Batez
ere, Ametzako bazkideen, Kontze-
juen eta inguruko bailaretako uda-
len ekarpenei esker mantentzen
da oraingoz. Diru-iturri berriak
bilatuz eta gastuak gutxituz, eus-
kara sustatzen jarraitzeko asmo
garbia daukate bertako langileek,
maldan gora bada ere.

etapak biltzen ditu: Haur Hezkuntza,
Lehen Hezkuntza eta Dertigorrezko
Bigarren Hezkuntza. Aurten 236
ikasle dituzte ikastetxean. Horrek
guztiak nolabait ziurtatzen du belau-
naldi berriek, haur eta gazte gehie-
nek, euskara ikasiko dutela. Dena

ratu izan ditu Ultzamako Euskara
Zerbitzuak, ikastetxean abian jar-
tzeko. Izan ere, euskalkia ahulduta
dago, batik bat, gazteen artean.
Helduen euskalduntzeari dagokio-
nez, berriz, Larraintzarren AEK
euskaltegia dago. Egun, 43 ikasle
daude matrikulatu-

berezia da.
Ultzaman euskal-
dun gehienak bi

Euskara datuak Ultzaman

rik, lau taldetan.
Euskaltegiaren
lanari esker, ares-

muturretako belau- | Euskaldunak (%) 1986 1991 1996 2001 tian  aipaturiko
naldietakoak dira: %50, 3 %44,0 %47,6 %49,0 belaunaldi erdaldu-
adinekoak eta hau- nean nolabaiteko
St 250 Guim <15urte 15-25urte 25-50 urte >50 urte | Zubia sortzen ari
urte bitarteko adin da.

taldea da, bestalde, i Euskaldunak1991n %44 %449 %114 %284 %713 | Azken urte hauetan
erdaldunena. Hain | Euskaldunak 2001ean %49 %72,9 %67,1 %26,6 %49,2 | Ultzamako iba-

zuzen ere, talde dina-
mikoena da multzo
hori, eta eragin han-
diena duena hizkun-

Iturria: Miquel Gros i Llad6s; Recuperacion del euskera en Navarra; 2007.
1986, 1991, 1996 eta 2001eko erroldetatik ateratako datuak.

rrean errekupera-
tzen ari da euskara
pausoz pauso, eta
gelditu da hizkun-

tza jarrerak finka-

tzean. Halere, gurasoek D ereduaren
aldeko jarrera erakutsi dute, oro hat.
Bidenabar, irakaskuntzak ere euska-
raren alde jokatu du. Ultzamako
Larraintzar ikastetxe publikoak D
eredua soilik eskaintzen du, eta hiru

den, euskaraten erabilera da erronka
nagusia; bailaran bermatu beharre-
koa da, eta ez da behar bezain azkar
errekuperatzen ari.

Horrez gain, Ultzamako hizkera
indarberritzeko egitasmoak plaza-

tzaren galtze pro-
zesu hori. Belaunaldi bertiak izan-
go du egoerari buelta emateko
giltzarria, eskolan ikasitako euska-
ra harreman eta funtzio sozial guz-
tietarako ahotan badarabil. M

Babeslea: Errenteriako Euskara Zerbitzua

Errenteriako Udala
euskarazko komunikabideen alde euskara

2erbitzaua

errenteriako udala

Bideoak automatikoki
katalanez azpititulatuta

VILAWEBEN aurkitu dugu notizia.
Google eta YouTubek abian jartita-
ko sistemaren arabera 40 bat hiz-
kuntzatara automatikoki itzuli dai-
tezke bideoak, webguneak eta
testuak ere bai. 40 hizkuntza hotien
artean daude ingelesa, txinera, hin-
dia eta baita katalana ere. Aurki gale-
goa ere izango da zerrendan. Vila-
webek YouTuben zintzilikatuta
dagoen Obamaren bideo baten adi-
bidea jarri du, erakusteko nola jarti
dizkioten katalanezko azpitituluak.
Beste hainbeste egin du egunkarie-
kin, New York Times txineraz irakur
daitekeela erakutsi du eta A/jazeera
katalanez. Katalanak muturra sartu
du 40 hizkuntza horien artean, eta
orain, webgunean bertan diotenez,
itzulpenak onak izatea lortu behar
da, akatsak nabatiak baitira.

TALATAN

ONINTZA IRURETA

“...eta kitto!”-rentzat
Ukan saria

HizZKUNTZA POLITIKARAKO SAILBU-
RUORDETZAK Eibarko ...eta kitto!
aldizkariari eman dio Ukan Berrikun-
tza saria 20 urteko bidean berrikun-
tzaren “bonbilla beti piztuta” izan
duelako. Publizitate satia bertiz, Eus-
kaltelek 2008an hainbat euskartitan
egindako kanpainarentzat izan da.
Dermitek klinika dermatologikoak
Aipamen Berezia irabazi du iaz egin-
dako publizitate-kanpainarengatik.
Bestalde, HPSk euskatrazko hain-
bat softwatre produktu eta Internet
eduki aurkeztu ditu. Hala nola, Eus-
Linux 2009 software libreko siste-
ma eragilearen bertsio eguneratua,
Xuxen zuzentzailearen IV. bertsioa
eta ordenagailuz lagundutako itzul-
pen-tresna, Wordfast. Eta, bestetik,
bi corpus: Lar Hiztegi Entziklopediko
eta Lur Entziklopedia Tematiko egu-

Langabezia eta xenofobia

Egunean-egunean pilatzen ari garen datuek ederki erakusten dute
krisi ekonomikoa inork uste eta aurreikusi zuena baino sakonagoa dela.
Larriena zera da, bertako nahiz nazioarteko inolako erakunde ekonomi-
ko, finantzario eta politikok, eta mundua aztertzen aritzen den inolako
erakundek, ez dakiela noiz bukatuko den krisia. Tunelean goaz eta inork
ez du argirik ikusten. Gure herri eta auzoetan ordea, zera ikusten dugu:
erregulazio espedienteak egin dituzten, ordainketak izozten dituzten,
nominak atzeratzen dituzten, ateak ixten dituzten enpresak. Ondorioz
langabezia etengabe gora egiten ari da. Hegoaldean 146.469 lagun

daude langabezian.

Erne ibili behar dugu Europan jada nabaritu den etorkinen kontrako
xenofobiarekin. Ingalaterran greba xenofoboa egin dute eta litekeena
da horrelako ekintzak Europan zabaltzea. Langile atzerritarren kontrako
greba duela bi aste hasi zen Ingalaterrako petrolio findegi batean.
Horiei babesa emanez, joan den astean, bi zentral nuklearretako 1.200
langilek 24 orduko geldialdia egin zuten findegiko langileekin. Hego
Euskal Herrian 200.000 etorkin daude erroldatuta eta urteak dira abe-
rastasuna eta gizarte segurantza mantentzen parte hartzen dutela. Lan-
gabeziak gora egin duela ikusita, langileek, sindikatuek eta administra-
zioek elkar hartu beharko lukete xenofobia egoerak saihesteko. Euskal
Herrian bizi eta lan egiten duenari eskubide guztiak onartu behar diz-
kiogu. Eta lana egiteko eskubidea berea bezain gurea da.

neratuak, eta euskaraz idatzitako
doktoretza-tesiak.

II. Soziolinguistika
Jardunaldia

SOZIOLINGUISTIKA KILUSTERRAK
bigarren jardunaldia antolatu du
otsailaren 20rako. Erramun Osa,
Itziar Elorza eta Fermin Lazkano
arituko dira berriketan Ewuskararen
exagntza eta erabilera. Datuek er diote?
izenburupean. Vicent Partal, Iratxe
Esnaola eta Gorka Juliok hitzaldi
bana emango dute, eta ondoren,
mahai-inguruan arituko dira euskara
eta teknologia berriak gai hartuta.

Etrotapea erabiltzaileak T7rakan
esanak: “Nik antzeko argudioak
[Roberto Manjonek honako web-
gunean idatzitakoaz ari da:
www.erabili.com/zer_berri/muine-
tik/1165230902] erabili izan ditut
zenbait udal ordezkariren aurrean
(Aralar, EAE...) 3.000 biztanleko
herti euskaldun batean 350 etxebi-
zitza berri eraikitzeak eragingo
zituen ondorio linguistikoez ohat-
tarazi nahian... Hainbat azpiegitura
eraiki aurretik ezinbestekoa izaten
da Ingurumen Eraginari buruzko
Azterketa egitea. Bada pateko zet-
bait sortu beharko litzateke euska-
raren normalizazioaren ikuspegitik.
Erabat ados nago Manjonek hiz-
kuntza-politikei buruz duen ikuspe-
gl zabalarekin, izan ere, politika
guztiek dute euren baitan hizkun-
tza-politika bat. Industria, etxebizi-
tza... politikak ere hizkuntza-politi-
ka dira, hizkuntza mailako ondotio-
ak dituzten heinean, eta ziurrenik
‘hizkuntza-politika’ deitzen dugun
horrek baino gehiago. Esaterako,
herri euskaldunetan Babes
Ofizialeko Etxebizitza bat eskura-
tzeko baldintzen artean euskalduna
izatea ere sartu beharko litzateke.
Jautlaritza eta zenbait euskaltzale
ilustreri horrelako proposamenak
utopikoak irudituko zaizkie baina
Irlandan edota Flandrian egiten
dute jada. Zergatik gurean ez?”.

Eusko Legebiltzar ez demokratikoa hautatuko da

IS Neta D3M hauteskunde
lehiatik kanpo utzi ondoren, Alderdien
Legeak bata bestearen atzetik egotzi
ditu hauteskunde lehietatik ezker
abertzaleko alderdi edo hautes zerren-
dak. Oraingoan, eta lehenbiziz ia 30
urtetan, Eusko Legebiltzarrak ez du
izango ezker abertzale nagusiaren
ordezkaritza politikorik. Nafarroako
Legebiltzarrean 2007ko foru hautes-
kundeetan utzi zuten ordezkaritzarik
gabe eta berdin beste udal ugaritan
ere. Bizitza instituzionala ez da geratu
erakunde horietan, politikariek —haiei
dagokien eremuetan bederen— herri-
tarren bizitza kudeatzen jarraitu dute,
eta kanporatutakoen aldian behineko
protestengatik ez balitz, denak normal
jarraitzen duela irudiko luke.

Baina denek dakite ez dela horrela,
denek dakite ETAren aurkako gerran
tresna bat gehiago dela Alderdien
Legea, eta dozenaka milaka herrita-
rren eskubide oinarrizkoenak urra-
tzen direla. Denek dakite hori horrela
dela, batzuek bultzatu egiten dute,
besteak aurkakotasunetik isiltzen dira
eta salatzen dutenak ere badira.
Baina hutsune demokratikoak diren
erakunde horietan, salaketak nekez
hartzen du indar eraginkorrik.

Ez dago irtenbiderik bide horreta-
tik, asperduraraino errepikatu da eta
hala egiten jarraitu beharko da. Eta
Eusko Legebiltzarraren osaketa
berria demokratikoa ez dela izango
ere errepikatu beharko da behin eta
berriro, bai hauteskunde kanpainan
eta baita legegintzaldian ere. Ez ei
dira ideiak legez kanporatzen —espe-
txeratzen—, baina zer dira ideiak,
hauek interpretatu, defendatu eta
garatuko dituzten pertsonarik gabe?
Nola eska dakioke Batasunako bati
Aralar edo EAri botoa emateko
aukera duela, hauek ere indepen-

ANDONI CANELLADA / ARGAZKI PRESS
T S 27, —— i

dentziaren alde daudelako? Zergatik
ez eskatu Patxi Lopezi berari Juan
Jose Ibarretxeri botoa ematea berau
ere askatasunaren alde dagoelako?

I GIMartin Scheinin kontalari
bereziak ez du horrenbesterik esan
—ezta esango ere—, baina Espainiak
alderdiak legez kanpo uzteko duen
legediaz pilatutako gomendioek
nabarmen lotsagorritu beharko lukete
zuzenbide estatuan oinarritutako edo-
zein gobernu. Ez da horrelakorik ger-
tatuko Moncloan, are gehiago luzatu-
tako gomendioek Espainian duten
oihartzuna hutsaren hurrengoa
denean. Baina horrek ez du esan nahi
espainiar agintariak halakoen aurrean
eroso direnik eta, jakina, zenbat eta
zabalkunde handiagoa are eta dese-
rosoago. ETAren jarduerak giza esku-
bideak molde askotara urratzen ditue-
la dio kontalari bereziak, eta ondoren
Espainiaren ilegalizazio politikak giza
eskubideen ikuspegitik arinak eta
arriskutsuak direla ohartarazten du.
Norabide biko salaketa horrek egiten
du sinesgarri Scheinin jauna.

[JiMH]irtenbidea, ez dagoela beste-
rik. Molde batera edo bestera, hori da
finean joan-etorrian darabilten mezua,
asperduraraino errepikatua. Eta gezu-
rra izan arren, itogin horrek putzua
egiten du gatazkaren nekean. llegali-
zazio politika eta bere ondorioen eten-
gabeko salaketa da gezur horren aur-
kako antidoto garrantzitsuenetakoa,
baina ez bakarra. Ez dago putzua
lehortzerik legez kanporatutako ezker
abertzaleak berak ere XXI. mendeko
Euskal Herriaren eta Europaren ezau-
garri politikoetara egokitzeko ahalegi-
netan sakontzen jarraitzen ez badu.

Ostiralean ekingo zaio 15 egune-
ko hauteskunde kanpaina ofizialari
eta —eufemismoan sakonduz- jada-
nik botoa ofizialki eskatu ahal izango
da: hautagai batentzat, abstentzioa-
rentzat, botoa baliogabetzeko... Eta
bitartean ETAren hurrengo atentatu-
rako ere prestatu beharko dugu,
Estatuaren kolpe bakoitzari indarrez
erantzun baitio erakunde armatuak
beti, eta bereziki hauteskunde
garaian. Ea oraingoan EAE-ANVko
zein udaletan.

Tokioko
altona-amona

lapurren balada

Gizarte postindustrialen zahartzearen ezaugarri batzuk
ezagutu dira urteotan, esaterako, adineko jendea bere eroste

Irudian, gizon adindua Tokioko karrika
batean etzanda, berekin daramatzan
puska guztien artean. Argazkia SG Forums
gunean aurkitu dugu. Gaiaz Interneten
aurkitu ahal izan dugun irudi bakarretakoa
da, beharbada kontuok aipatzea
Japoniakoa bezalako gizarte aberatsari
lotsagarri zaiolako sukalde barruko
mixeria erakustea. Etxerik gabeak asko
ugaritu dira urteotan Japonian, baina
anitzez gehiago dira marjinalitatean bizi
diren 65 urtez gorako herritarrak.
Espetxeetan daude 30.000, kondenatuak
orotara ia 50.000 izan direlarik,
lapurretagatik erdiak baino gehiago, baina
beste asko eraso bortitzengatik. Japonian

ahalmenagatik salmentetarako target (jomuga) erakargarria
izatea. Japoniak krisiarekin beste aurpegia darakuskigu: bizi
ezinak delinkuentziara eraman ditzake zaharrak.

NARAYAMAKO BALADA EZ DUTE
maite Japoniako gaurko zaharrek.
Irakurlea oroituko da agian 1983an
Cannes-cko jaialdian urrezko palma
irabazi zuen Narayamako balada fil-
maz. XIX. mende erdian girotuta, 70
urte bete berriak zituen amak harri
bat joz hausten zituen ahoko hagi-
nak, horrela behartuz bere semea
erabaki latza hartzera: hortzaginik
gabeko zaharrak Narayama mendira
eraman eta han abandonatu behar
ziren, aho bat gutxiagorekin herria
bizi zedin, zahatren otordua ume eta
gazte berriei emanez.

XXI. mendeko Japonian bada
denek jateko beste, umeentzako
adina erretretadunentzako. Baina
ongizatearen gizarteko onurak denei
iristen ez zaizkienez, zahar japoniar
askok o0so bestelako erreakzioa dute
orain: itxuragabe ari da ugaritzen
jende nagusien kriminalitatea.

Ikusi titular hau munduko kapi-
talisten eguneroko biblia den Blooz-
berg agentziak aurreko azaroaren
14an plazaratua: “Txirotasunak eta
pentsioekiko beldurrak Japoniako
zahar jendea delinkuentziara dara-
matzate”. Eta Pariseko Le Monde
egunkariak abenduaren 8an: “Lapu-
rreta egiten dute presondegira itzul-
tzearren”.

“Abuztu bukaeran gertatu zen
—hasi da e Monde— Tokioko udako
bero itogarrian. Shibuya auzo chieko

geltokian, bi emakumeri labankadaz
egin zitzaien eraso. Gaizkilea 79
urteko emakumea zen, aterberik
gabea eta altxortzat sakelan denetara
6.500 yen (53 euro) baizik ez zerama-
na. ‘Nora joanik ez neukan’, esplika-
tu zion abokatuari. ‘Poliziak ni beren
gain hartzea nahi nuen’. Aste batzuk
zeramatzan aterbekoentzako egoitza
sozial batean, ez zeukan ez familiarik
eta ez lagunik”.

Gertakizunak itxura bitxia du,
baina antzekoak gero eta ugariagoak
dira Japonian. Agintariak kezkatuta
daude. Tokioko gobernuko Justizia
Sailak gai honetaz 2008an aurkeztu
duen dosierrak kopuru itsusiak eskai-
ni ditu. Kriminalitateari buruzko
liburu zuti horretan diotenez, delitu
kopuruek adin tarte guztietan egin
dute behera, 65 urtetik gorakoen
artean ezik. 48.605 zahar arrestatu
dituzte azken urtean. 1986tik 65
urtez goitiko herritarren kopurua
bikoiztu egin da, eta aldiz horien
gaiztakeriak bost halakotu.

Delituotan denetik dago, oldartze
eta hilketak barne, baina batez ere
lapurretak dira adinduen delitu nagu-
siak. Justizia Sailaren ikerketarako
giltzapean diren 368 zahar galdezka-
tu dituzte, eta Toru Suzuki ikerlariak
garbi dauka: “Kriminalitate honen
sorburu nagusia baliabiderik ezean
datza. Gehienek diote diru faltan
daudela, gose direla...”.

eztabaida zabalik dago zaharren
bazterketa ekonomikoaz, haien
bakardadeaz eta familia ereduez.

Japoniako ekonomiak behera egin
duen abiada berdintsuan egin du
gora adinduen delinkuentziak. Atze-
rakada ekonomikoan murgilduta,
gobernuak defizita kontrolatzeko
neurrietan eman ditu ahaleginak eta
aurrekontuan egin diren mozketekin
herritar ahulenek bizitzeko ezinta-
sun handiagoa dute. Horri erantsi
behar zaio orain iritsi direla erretre-
tara baby boom famatuko haur haiek,
Japoniako zaharren kopurua inoizko
gorenera eramanez.

Hiru otordu eta norbaiten solasa
Bakardadeak ere bultzatzen ditu
jende nagusiak delituetara. Kroni-
ketan aipatzen dira emakume adi-
nekoak supermerkatuetan osten
dutenak, arrestatu ditzaten, notbai-
tekin hitz egin ahal izateko. Horie-
tako asko, gainera, ez dira konta-
tzen delituen atalean, eta poliziak
lanez itota omen dabiltz.

Kasu larrienak gertatzen dira biak,
pobrezia eta bakartasuna, batzen dire-
netan. Tkerketak aipatzen ditu gizo-
nezko alargundu berriak, diru oso
gutxi jasotzen dutenak eta azken
irtenbidetzat delituren bat burutzen
dutenak, nahiago dutelako espetxeko
epeltasuna. Ondorioz, presondegitik
atera ondorengo etengabeko atxilo-
tzeak ere ugariak omen dira.

Le Mondeko kazetariak gaiaz gal-
detu dio Tomomi Fujiwara-ri, Boso



Rojin (Zahar haserretuak) liburua-
ren egilea berau. “Garai batean
familiako eta herriko loturek babes
bat ematen zuten, horrelako jokabi-
deak mugatuz. Delitua egitea kasik
suizidio soziala zen. Baina zaharren
bakardade gero eta handiagoarekin,
hoti ez da horrela gertatzen. Gaiz-
kileok ez dute kulpabilitate bera
sentitzen”.

Bloombergen Masahiro Yamada
soziologoak flabardura bat gehitu
dio aurrekoari. Yamadaren ustez,
orain zahartu den belaunaldia Biga-
rren Mundu Gerra osteko nahas-
menduan hazitakoa da, Japonian
delinkuentzia inoizko ugatiena izan
zen garaian. Bz omen daukate erru-
dun izateaz aurreko eta ondorengo
belaunaldien sentimendu bera.

Ororen buru, Japoniako espe-
txeak 65 urtez gorako jendez
mukuru daude. 2000.ean 10.000
izanik, gaur 30.000 inguruan dabil-
tza. Gobernuak aurten bertan
8.300 milioi yen (67,8 milioi euro)
bideratu behar izan ditu zaharren-
tzako hiru presondegi berri eraiki-
tzeko, bakoitza 1.000rentzat. Noz-
baitek esango du espetxeetan
gastatu behar izan dutela laguntza
sozialetan aurrezturikoa.

Japonia, hain aberatsa izanik,
ondasunak gaizkien banatuta dauz-
katenetakoa da. Munduko 30
herrialde aberatsenen artean, kon-
tatuz gero zenbat herritar bizi diren
herrialdeko irabazien mediaren
erdiaren azpitik kobratuz, Japonia
dago azken lauetan.

cTERMOMETROA

Zahar jendearen delituak ugaritu
dira ekonomiaren egoera honda-
tzearekin batera. AEBetan eta Erre-
suma Batuan bezala, Japonian ere
Euskal Hertian baino urtebete lehe-
nago nabaritu dira atzerakadaren
haginkadak. Industriaren produk-
zioak behera eginda, komertzioeta-
ko salerosketak hondoratuta, etxe-
bizitzen merkatua blokatuta,
berehala nabaritu dira ondorioak
langabezia kopuruetan eta bizirau-
teko laguntza sozialak behar dituz-
ten familietan.

Zaharrenen delinkuentziak era-
kutsi die japoniarrei herritar ahule-
nak babesik gabe geratu direla
urteotan. Adineko jendeari bizile-
ku egoki eta merkeak eskaintzeko
egiturak eraiki dira batean eta bes-
tean, zerbitzu amankomun eta
guzti, baina urriegiak dira gizartean
den eskari izugarriarentzako. Bes-
talde, etxez etxeko zerbitzuak oso
garesti daude eta zaharretxeak ber-
din, erretreta xumea geratu zaienek
ezin dute amestu horietakoren
batean sartzerik.

Kronikek diotenez, Tokioko
gobernuak neurriak hartu eta
aurrekontu handiagoak agindu
ditu. Baina gizarte osoak beharko
du mobilizatu. Orain arte ezagutu
gabeko arazoekin egin baitu topo.
Japonian 127 milioi biztanleetatik
%22,1ek 65 urte gaindituak ditu
gaur. Prospektibek diotenez,
2050erako adin horretakoak %40
izango dira. W
www.argia.com/nethurbil.php
helbidean, gai honi buruzko informazio
gehiago eta Interneteko loturak.

Zerbitzu integrala, pertsonalizatua, hurbila eta etengabea.
Horixe da gure konpromisoa.

Hernani, 23 - 20004 Donostia - T. 943 420 624 - zinkunegi@euskalnet.net

Zerbitzua.

Kontuz, epaile horiek!

gintari politikoek Legearen Inperioa,

Zuzenbide Estatua edota antzekoak
aho betean aldarri dituztenean,

orduantxe ene zalantza-alarma guz-

tiak gorritzen zaizkit, estatu polizial
batean gaudelakoan. Bai behintzat Auzi-
tegi Nazionaleko Zigor Arloko Salak
ematen dituen aferei dagokienez. Eta
estatu polizialetan, dakigunez, ongi jakin
ere, sobera daude epaileak, aski eta sobe-
ra da polizia, edonor errudun dela eraba-
ki eta zigorra hari ezartzeko. Epaileen
esku sartzea, erran nahi baita, epaileen
sinadurak, aginduak eta ebazpenak, tra-
mite hutsak dira, poliziaren erabakiei
protokolozko, burokraziazko, itxurazko
bidezkotasuna emateko.

Ni neu, epaile izanen banintz, ikusirik
nola jokatzen duten nire lankideek, dar-
darka jarriko nintzateke. Lehenik eta
behin, gure lanaren degradazioarengatik,
ikusitik nola onartzen duten euren nagu-
si bihurtzea teorian beraien morroi den
polizia judiziala: duintasun profesionala-
ren kontua.

Gero, eta aurrekoaren ondotrio zuzena
da, eta are degradatzaileagoa ere, sendotu
baizik ez dutelako egiten polizien joera bat,
epaileen morroi izan beharko luketen
horiek, poliziek, jujeak gaitzesteko ohi
duten joera, alegia. Zenbat aldiz ez ote
ditugu ikusi, Hollywoodeko filma kloniko
horietan, polizia orojakile eta ahalguztidu-
nak kexu, delitugileak aurkitzeko beraiek
egindako lan efikaza jujeck zapuzten dute-
la, eskrupulo legalak direla mediol

Sobera daude epaileak segurtasunaren
eta efikaziaren izenean irizpide polizialak
nagusitzen diren estatuetan. Poliziaren sus-
moek delitugileak diseinatzen dituztenean,
luxuzko kontua da epaile multzo bat iza-
tea, diru-eralketa hutsa da, zertarako gaine-
ra, eta delitugileei kaleko ateak irekitzeko,
segurtasunatren efikazia pikutara bidaltze-
ko. Diru-xahuketa hutsa, noiz eta gaur,
krisi ekonomiko itzel baten erdian gaude-
nean, diru publikoaren gastuak murriztu
behar omen direnean.

Benetan, epaile izanen banintz, ene lan-
postua bera ikusiko nuke kolokan, nire
lankide hotien utzikeria ikusirik, euren
erantzukizuna poliziaren eskuetan uzten

dutela ikusirik, ikusirik haien ezgauzak
egiaztatu baizik ez duela egiten epaileak
sobera daudelako inpresioa, poliziek
beraiek zabaldu nahi duten aurreiritzi inte-
resatu horixe.

Auzitegi Nazionalaren Zigor Arloko
Sala da. Garzon-eta makila, frogatzen ari
dena sistema judizial osoaren luxu xahu-
tzailea, barkaezina beti baina are gehiago
krisi ekonomiko garaiotan; Sala hori da
begi bistan uzten ari dena epaile guztiak
sobera daudela gaur egun aho beteko
Zuzenbide Estatu honetan. Frogatzen ari
delako poliziaren txostenak nahikoa direla
hainbat eta hainbat pertsonari eskubide
zibilak eta politikoak kentzeko eta haien
gorputzei itzalpean itzala lapurtzeko. Fro-
gatzen ari delako poliziaren txostenak
epaileen ebazpenak bezain baliagarriak
direla zigorrak ezartzeko, denbora galdu
gabe auzi-mauzi eta prozeduretan.

Epaileelz argazlaietan azaltzeko baizik ez dute balio,

benetako langileei, benetako heroiei, poliziei, lekurik ez

uzteko ohorezko ikuskizun mediatikoetan. Gauzak horrela,

polizia izanen l)anintz, argazlczien markotik lzanpora

ego’czileo nituzke juje alfer horiek

Epaileek, Garzon kasu, argazkietan
azaltzeko baizik ez dute balio, hau da,
benetako langileei, benetako heroiei, poli-
ziei, lekurik ez uzteko ohotezko ikuskizun
mediatikoetan. Gauzak horrela, benetan
diot, polizia ere izanen banintz, argazkien
markotik kanpora egotziko nituzke juje
alfer horiek, horratx nire hurrengo urratsa
epaileek adina ahalmen lortu ondoren.

Euren burua horren arriskuaren
aurrean ikusten dutelako egin nahi ote
dute greba orain? Estatu polizialetan
epaileen ezgauza hain garesti zaigunez
denoi, erretiro aurreratua masiboki ema-
nen ahal diete! M




Urruti
Sport
1

Bi lekuko parapentean
hegaldia, bi lagunentzat

JM. Soroa, 20

Donostia GIPUZKOA

www.urrutl.com @ |

Des-kontrol

Hipokrisia eta

faxismoaren aurka

5 CD opari

Mungia BIZKAIA

www.baga-biga.com

Ziztadak

2 mahal Jolas opari

www.argla.com/denda

ASTE HONETAKO

Baltegi
Landetxea

6 lagunentzako asteburu pasa

Murgindusta bidea
Irafieta, NAFARROA

www.baltegl.com @

Donostiako
Aquariuma

b harpidedunentzat
bina sarrera

Carlos Blasco de Imaz plaza, 1
Donostia, GIPUZKOA

Www.aguariumsscom

AURREKO ASTEKO IRABAZLEAK

= Unai Dorronsoro Zeberio (Bilbo) » Fagor Etxetresna (Eskoriatza)

* lnigo Eriz Unzueta (Aramaio)
* Lierni Alberdi Balzategi (Bergara)

« Jon Goti Mendiola (Usansolo)
* Ixabel Jauregi Alberdi (Azkoitia)
» Arantza Andonegi Garcia (Elgoibar) * Josu Belar Unamuno (Arrasate)

= Jose Angel Antxia Bolinaga (Aretxabaleta)
« Patxi Arostegi Jimeno (Bilbo)

= Joxemi Saizar Arsotegi (Tolosa) = |sabel Razkin Lizarraga (Uharte-Arakil)
* Karlos Zarraga Ellakuria (Zaratamo) * Iiaki Zipitria Urkizu (Lezo)

